
2016 - 2020 жылдарға арналған Ақмола облысының аумақтарды 

дамыту бағдарламасын іске асыру туралы ресми құжатына сай, Ақмола 

облысының байланыс және коммуникациялар салаларының жағдайы келесі 

1суретте берілген (Ақмола облысы мәслихатының 13.12.2018 жылғы № 6 С-

27-3 шешімімен бекіткен, Ақмола облысының экономика және бюджеттік 

жоспарлау басқармасы орындаған) [1]. 

 

 
 



1 сурет. Ақмола облысының байланыс және коммуникациялар 

салаларының жағдайы 

 

Жоғарыдағы (1 сурет) мәліметтерге қарап, бекітілген телефон 

байланысы бойынша жауапты орындаушы - «Қазақтелеком» АҚ. 

«Қазақтелеком» - бейресми түрде ұлттық компания мәртебесі бар 

қазақстандық телекоммуникациялық компания, еліміздегі тіркелген 

телефонияның ең ірі операторы, сондай - ақ деректерді таратудың ұлттық 

желісінің ең ірі операторларының бірі болып табылады. Интернетке 

кеңжолақты қатынау (қолжеткізім), интерактивті теледидар, ұялы байланыс, 

жергілікті, телеграф және алыс телефон байланысы қызметтерін ұсынады [2]. 

Компания жайлы кейбір деректер 2 суретте берілген [3].  

 

 
 

2 сурет. «Қазақтелеком» АҚ жайлы кейбір деректер 

 

Аталған компания еліміздің барлық облыстары бойынша ауылдық елді 

мекендеріне кеңжолақты қолжеткізім ұйымдастыру мақсатында талшықты - 

оптикалық байланыс жолы (ТОБЖ) жобасын іске асыруды бастады. Ақмола 

облысы да бұл жобадан тыс қалмады. 

Ақмола облысы бойынша «Қазақтелеком» АҚ - ның құрылымдық 

бөлімі қазіргі таңда Орталық өңірлік телекоммуникация дирекциясының 

(ӨТД)құрамына кіреді.Орталық ӨТД қазіргі заманғы телекоммуникациялық 

қызметтердің толық спектрін ұсынады [4]. 

Қазіргі уақытта абоненттер дәстүрлі байланыстың орнына Интернет 

желісін және ұялы телефонды таңдайды, сондықтан бүгінгі таңда көптеген 

клиенттер жоғары жылдамдықтағы Интернеті бар топтамаларды таңдайды 



[5]. 

Қазіргі кезде өңірлік бөлім Ақмола облысы абоненттеріне, басқа 

облыстардағыдай Интернет желісіне кеңжолақты қатынауды ұсынады, 

олардың ішінде iDNet, Megaline қызметін, сондай - ақ LTE/EV-DO қызметін 

айтуымызға болады. 2018 жылы компания клиенттері арасында цифрлық 

теледидарға сұраныс артып, тіркелген абоненттер саны артты, оның ішінде 

iDTV жәнекабельдік теледидар қызметі. Тіркелген байланыс желісіндегі 

абоненттер саны кемігенімен, ұялы байланыс бойынша абоненттердің саны 

өсті. Корпоративтік сегменттегі дамудың негізгі бағыттары «Цифрлық 

Қазақстан» бағдарламасымен тығыз байланысты болып отыр.«Цифрлық 

Қазақстан» мемлекеттік бағдарламасының шеңберінде Орталық ӨТД 

денсаулық сақтау, білім беру, қауіпсіздік және басқа да құрылымдарды, 

сонымен қатар,ауылдық елді мекендерді (АЕМ)кеңжолақты қатынау 

қызметтерімен қамтуды жүзеге асыру бағыттары бойынша 15 жобаны іске 

асыруға қатысуда [4]. 

2018 жылдың соңында мектептердің Интернет желісіне кеңжолақты 

қатынау қызметтерінің енуі Ақмола облысында 95 % құрады [3]. 

Орталық ӨТД телекоммуникация желісін Интернет желісіне 

кеңжолақты қатынау порттарының сыйымдылығын кеңейту, желілік 

құрылыстардың күрделі жөндеу жұмыстарын жүргізу арқылы жаңа 

нысандарды телефондандыру бойынша іс - шараларды жүргізу жұмыстарын 

дамытуды жалғастыруда [4]. 

2017 жылы көппәтерлі тұрғын үй кешендерінде FTTH желісі салынды, 

бұл байланыс сапасын жақсартуға ықпал етті, облыс тұрғындары заманауи 

телекоммуникация қызметтерін пайдалануға мүмкіндік алады. Аталған 

жұмыстар облыс орталығы мен аудан орталықтары және облысқа 

бағынышты қалаларда іске асырылды. Бұл бағыт бойынша жұмыстар 

жалғасуда [3]. 

Бұдан басқа, «ҚР - ның ауылдық елді мекендеріне талшықты - 

оптикалық байланыс желісі технологиясы бойынша кең жолақты қатынауды 

қамтамасыз ету» жобасын іске асыру басталды [4]. 

2017 жылы Ақмола облысында радиокөпір жабдығының 98 

жинақтамасы орнатылды және FTTH желісіне 12 тұрғын үй және 15 бизнес - 

орталық қосылды. Ақмола жергілікті желілердің телекоммуникациялық 

торабы (ЖЖТТ)  өз күштерімен жүзеге асырылған іс - шаралары 320 жаңа 

кеңжолақты қатынау портын алуға мүмкіндік берді. Бұдан басқа, біздің 

қызметкерлер Smart Aqkol пилоттық жобасын жүзеге асыруға белсене 

қатысты [3]. 

2018 жыл Орталық ӨТД үшін өзгеріс жылы болды - біріктірілген 

филиалдың бірлескен жұмысы басталды, коммерциялық және техникалық 

бөлімшелерде ұйымдастыру істері бойынша өзгерістер болды. Сонымен бірге 

барлық сапалық көрсеткіштер мен қаржылық көрсеткіштердің орындалғанын 

байқалып отыр. 2019 жылғы міндеттер ауылдағы және қаладағы тұрғындар 

арасындағы цифрлық теңсіздікті төмендетуге, қалаларда жұмыс істейтін 

нысандардың қауіпсіздігін арттыруға, клиенттерге қызмет көрсетуді 



жақсартуға және жаңа қызметтерді енгізуге бағытталған [4].  

«ҚР - ның ауылдық елді мекендеріне талшықты - оптикалық байланыс 

желілерінің технологиясы бойынша кең жолақты Интернетке қатынауды 

қамтамасыз ету» жобасы аясында Орталық ӨТД 2019 - 2020 ж.ж. Ақмола 

облысының 36 ауылдық елді мекенінде талшықты - оптикалық байланыс 

желісінің құрылысы жоспарланған. Бұдан басқа, жоғарыда аталған жобаның 

аясында филиал жоғары жылдамдықты Интернетке мемлекеттік органдарды 

қосуды жоспарлап отыр, оның ішінде Ақмола облысында 130 денсаулық 

сақтау, білім беру және басқа да әкімшілік мекемелер қосылады [3]. 

1 - кестеде көрсетілгендей, облыста басқа да телекоммуникациялық 

операторлар жұмыс істейді. «Транстелеком» АҚ - ы «Қазақтелеком» АҚ - 

мен бірлесе ауылдық жерлерді кеңжолақты Интернетке қатынауды 

ұйымдастыру жобасына қатысады. Оның құзырына, негізінен теміржол 

бойына жақын орналасқан елді мекендер қамтылады. 

Ұялы операторлардың барлығы дерлік облыс халқына қызмет 

көрсетеді. Жергілікті кіші және орта бизнес өкілдері болып табылатын 

телекоммуникациялық компанияларда қызмет көрсету сферасында өз 

үлестерін қосуда. 

Қазіргі кезде «Қазақтелеком» АҚ ТМД - елдерінде алғаш рет LоRа 

технологиясы базасында М2М/IoT құрылысын іске асырды. Энергия 

үнемділікті қамтамасыз ететін сымсыз желі IoT- дың барлық сегметін 

қамтымақшы, атап айтсақ: тұрғын - үй коммуналды мекемелері, көлік, 

қауіпсіздік, өндірістік объектілер, қала территориясын мен көше жарығын 

бақылау, энергия ресурстарын тұтыну есебін жүргізетін аспаптардан 

телеметриялық деректер жинақтау. Үш мегаполисімізде бұл жоба бойынша I 

- сатысы аяқталып, 400 - ден астам базалық станция орнатылмақшы. Нарыққа 

жаңа қызмет түрлерін енгізу жағы да қарастырылуда, атап айтсақ: «Smart 

Home» және «Smart City» концепциялары [5]. 

«Бұлттық технологиялар» мен «Бұлттық есептеулер» сияқты заман 

талабына сай тұжырымдамаларды өндіріс салаларында қолдану да негізгі 

оператордың бағдарламасында бар. 

Мысал ретінде «Бұлттық есептеулер» ресурстарын адаптивті 

бақылауды интернет арқылы орындайтын көпфункциональды 

телекоммуникациялық Zabbix жүйесін айтуымызға болады. Аталған жүйе - 

өндірістік класқа жатады және ақауларды анықтай алатын мониторинг 

жүйесі болып табылады (Java жадының жылыстауының алдын алады) [6,7]. 

